Ա Մ Փ Ո Փ Ա Թ Ե Ր Թ

«ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՀԻՎԱՆԴՈՒԹՅՈՒՆՆԵՐԻ ԼԱԲՈՐԱՏՈՐ ԱԽՏՈՐՈՇՄԱՆ ԵՎ ԿԵՆԴԱՆԱԿԱՆ ԾԱԳՈՒՄ ՈՒՆԵՑՈՂ ՀՈՒՄՔԻ ԵՎ ՆՅՈՒԹԻ ԼԱԲՈՐԱՏՈՐ ՓՈՐՁԱՔՆՆՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. ՀՀ սննդամթերքի անվտանգության տեսչական մարմին

	17.10.2022թ.

	
	N 01/06․1/2/11077-2022

	«Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը.
1․Նախագծի հավելվածի 12-րդ կետում Կազմակերպության տարածաշրջանային մասնաճյուղի լաբորատոր անասնաբույժ–մասնագետին բառերը փոխարինել Կազմակերպության գլխամասային կառույցի, մարզային կենտրոնի կամ տարածաշրջանի լաբորատոր մասնագետին  բառերով․
	





Ընդունվել է։


	2․ Նախագծի հավելվածի N 1, 2, 4 ձևերից Լաբորանտը բառը հանել․
	Ընդունվել է։


	3․ Նախագծի հավելվածի N 3, 5 ձևերում Հաստատեց բառը  փոխարինել Հաստատում եմ բառերով․
	Ընդունվել է։


	4․ Նախագծի հավելվածի 18-րդ կետը լրացնել նոր 3-րդ ենթակետով․
3 Գյուղատնտեսական ծառայությունների կենտրոն պետական ոչ առևտրային  կազմակերպության անասնաբույժների կողմից պլանավորվածից պակաս արյան նմուշների ներկայացումը։․
	Մասամբ է ընդունվել։
Առաջարկությունն խմբագրվել է, քանի որ բյուջեի հաշվետվություններում պլանավորվածից պակաս արյան նմուշների ներկայացումը շեղումների պատճառը պարզաբանվում է համապատասխան հավելվածում։  

	5․ Նախագծի հավելվածի 21-րդ կետում Նմուշը բառը փոխարինել փորձաքննություն բառով, քանի որ չի կարող նույն սանդղակով փոխհատուցվել, օրինակ, լեյկոզ հիվանդությունից (1 նմուշ = 1 փորձաքննություն) և անհայտ պատճառից անկած կենդանուց վերցված նմուշը (1 նմուշ = 6-7 փորձաքննություն):
	Ընդունվել է։


	2․ Տեսչական մարմինների աշխատանքների համակարգման գրասենյակ
	18.10.2022թ.

	
	N 48/50․4/34135-2022

	Ի պատասխան Ձեր ս. թ. հոկտեմբերի 10-ի թիվ 01/16384-2022 գրությամբ ներկայացված «Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծով ըստ էության սահմանվում են Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության իրականացման ընթացակարգերը, քան միջոցառումների ծրագիրը, քանի որ բացակայում են կենդանիների առողջության (այսուհետ՝ ԿԱՀԿ) և Առողջապահության համաշխարհային (այսուհետ՝ ԱՀԿ) կազմակերպությունների կողմից հաշվարկված կենդանիների և մարդու համար ընդհանուր ավելի քան 200 վարակիչ  (զոոնոզ) հիվանդություններից Հայաստանի համար ամենից արդիական հիվանդությունների հաղթահարման ուղղված միջոցառումների ցանկը, այդ միջոցառումների իրականացման ժամկետները, տարածաշրջանները, պարբերականությունը և այլն:
	 
	






Չի ընդունվել։
Քանի որ, որպես առանձին միջոցառման ծրագիր, որն իր մեջ ներառում է միջոցառումների ցանկը, իրականացման ժամկետները, պարբերականությունը սահմանվում է տվյալ տարվա «Բյուջեի կատարումն ապահովող միջոցառումների մասին» ՀՀ կառավարության որոշմամբ, իսկ ինչ վերաբերում է տարածաշրջաններին, ապա դրանց ինչպես նաև մարզերի անվանումները ներառվելու են սույն նախագծով նախատեսված ձևում և առանձին ներքին հաշվետվություններում։
Միաժամանակ հարկ է նշել, որ սույն նախագծի շրջանակներում, որպես միջոցառում դիտարկվում է լաբորատոր ախտորոշումը և փորձաքննությունը, որի իրականացման ժամկետները և պարբերականությունը սահմանվում է միջնաժամկետ ծախսային ծրագրում և յուրաքանչյուր տարի հաստատվում է ՀՀ կառավարության որոշմամբ։  

	Ավելին, հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի իրավակարգավորումն առ այն, որ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից, և այն հանգամանքը, որ Նախագծով հաստատվում է Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիր, առաջարկում եմ վերանայել Նախագծի որպես նորմատիվ իրավական ակտի «Լ» բնույթը:
	Չի ընդունվել։
Քանի որ, նախագիծը վերաբերում է այն անձանց խմբին, որոնք գտնվում են աշխատանքային հարաբերությունների մեջ և օգտվում են դա ընդունող մարմնի աշխատանքից։ Այս առումով հարկ է նշել, որ սույն նախագիծը լաբորատոր ախտորոշման և փորձաքննությունների գյուղատնտեսության ոլորտի միջոցառումների ծրագիր է և կրում է ներքին իրավական ակտի բնույթ։

	«Նորմատիվ իրավական ակտերի մասին» օրենքի 13-րդ հոդվածի 9-րդ մասի համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով, և նորմատիվ իրավական ակտի համապատասխան մասերը հղում են պարունակում այդ հավելվածներին, հետևաբար առաջարկում եմ Նախագծի 1-ին կետով հղուկ կատարել համապատասխան հավելվածին:
	Ընդունվել է։


	Նախագծի Հավելվածի 13-րդ և 15-րդ  կետերում նշված «մարզային մասնաճյուղերի» բառերը փոխարինել «մարզային կենտրոնների» բառերով հիմք ընդունելով ՀՀ վարչապետի 2019 թվականի դեկտեմբերի 19-ի թիվ 1940-Լ որոշման հավելվածի  26-րդ կետի 2-րդ ենթակետը:
	Ընդունվել է։


	Նախագծի Հավելվածի 17-րդ կետի համաձայն՝ Կազմակերպությունը իրականացված միջոցառումների վերաբերյալ եռամսյակային և տարեկան աճողական հաշվետվությունները մինչև հաշվետու ժամանակաշրջանին հաջորդող ամսվա 10-ը, իսկ ծրագրի ավարտից հետո` ամփոփ հաշվետվությունը ներկայացնում է լիազոր մարմնին, մինչդեռ պարզ չէ թե սույն նախագծի շրջանակներում ո՞րն է հանդիսանում լիազոր մարմին: Միաժամանակ, առաջարկում եմ նույն կետում սահմանել նաև ծրագրի ավարտից հետո ամփոփ հաշվետվության ներկայացման ժամկետ:
	Ընդունվել։


	Նախագծով հաստատվող փաստաթղթերի միանման կիրառումն ապահովելու նպատակով, առաջարկում եմ Նախագծի Ձև 2 լրացնել «Անասնատիրոջ տվյալները, անուն, ազգանուն» սյունակով, իսկ Ձև 3 լրացնել «Տնտեսավորի անվանումը, անուն, ազգանուն» սյունակով: 
	Ընդունվել է։


	[bookmark: _Hlk118364201][bookmark: _Hlk115881571]3. ՀՀ արդարադատության նախարարություն
	19.10.2022թ.

	
	N 01/27․1/46239-2022

	ԿԱՐԾԻՔ
«Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիրը հաստատելու մասին» ՀՀ կառավարության որոշման նախագծի վերաբերյալ
1.Նախագծի, հավելվածի վերնագրերից և 1-ին կետից անհրաժեշտ է հանել «Հայաստանի Հանրապետությունում» բառերը՝ նկատի ունենալով «Անասնաբուժության մասին» օրենքի 6-րդ հոդվածի 2-րդ մասի 3.1-րդ կետի պահանջները: Հիշյալ դիտողությունը բխում է նաև «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
	





Ընդունվել է։


	2.Նախագծի 1-ին կետում «ծրագիրը» բառից հետո անհրաժեշտ է լրացնել համաձայն հավելվածի» բառերը:
	Ընդունվել է։


	3.Հավելվածի 6-րդ կետի 1-ին և 2-րդ ենթակետերը խմբագրման կարիք ունեն: Այդ առումով հարկ է նկատի ունենալ, որ Ծրագրի իրականացման խնդիրները ոչ թե անասնաբուժական դեղամիջոցների՝ հիվանդությունների հարուցիչների ախտորոշման և նույնականացման հավաքածուների ձեռքբերման գործընթացի ձախողումն կամ Ծրագրի իրականացման համար նախատեսված ֆինանսավորման դադարեցումն ու նվազեցումն  է, այլ Ծրագրի իրականացման հիշյալ գործընթացների շարունակականության ապահովումն է: 
	Ընդունվել է։


	4.Հավելվածի Ձև 1-ի վերնագրում «ԾՐԱԳՐԻ» բառից հետո անհրաժեշտ է լրացնել «ՇՐՋԱՆԱԿՆԵՐՈՒՄ» բառը՝ նկատի ունենալով հավելվածի 12-րդ կետի պահանջները:
	Ընդունվել է։


	5.Ձև 3-ից անհրաժեշտ է հանել «Ծանոթություն» բառը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները: Նույն դիտողությունը վերաբերում է նաև Ձև 5-ին:
	Ընդունվել է։


	4. ՀՀ ֆինանսների նախարարություն
	02.11.2022թ.

	
	N 01/8-1/18987-2022

	[bookmark: _Hlk67175495]Ձեր 19.10.2022թ. N 01/17204-2022 գրությամբ ներկայացված «Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք:
	

	5․ Տեսչական մարմինների աշխատանքների համակարգման գրասենյակ
	23.11.2022թ.

	
	N 02/16․20/38432-2022

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՀԻՎԱՆԴՈՒԹՅՈՒՆՆԵՐԻ ԼԱԲՈՐԱՏՈՐ ԱԽՏՈՐՈՇՄԱՆ ԵՎ ԿԵՆԴԱՆԱԿԱՆ ԾԱԳՈՒՄ ՈՒՆԵՑՈՂ ՀՈՒՄՔԻ ԵՎ ՆՅՈՒԹԻ ԼԱԲՈՐԱՏՈՐ ՓՈՐՁԱՔՆՆՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 «Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
·  Հիմք ընդունելով այն հանգամանքը, որ Նախագծով նախատեսվում է հաստատել Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիր՝ առաջարկում եմ Նախագծով նաև կանոնակարգել, թե ինչ միջոցառումներ են նախատեսվում իրականացվել ծրագրի շրջանակներում, մասնավորապես՝ ո՞ր հիվանդությունների հայտնաբերման համար են իրականացվելու լաբորատոր փորձաքննությունները, ի՞նչ ժամկետներում և պարբերականությամբ, ինչպես նաև շրջանառության որ փուլում է իրականացվելու կենդանական ծագում ունեցող հումքի և նյութի լաբորատոր փորձաքննությունը և այլն: 
	













Մասամբ է ընդունվել։
Կենդանական ծագում ունեցող հումքի և նյութի լաբորատոր փորձաքննության իրականացման համար շրջանառության փուլ չի կարող նախատեսվել, քանի որ հիվանդությունը կամ դեպքը անկանխատեսելի է։ Հումքի և նյութի փորձաքննությունն իրականացվում է կասկածի դեպքում՝ հիվանդությունը հաստատելու կամ հերքելու նպատակով։

	· Նախագծի հավելվածի 3-րդ կետից առաջարկում եմ հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները:
	Ընդունվել է։

	· Նախագծի հավելվածի 6-րդ կետի 1-ին ենթակետում առաջարկում եմ հստակեցնել «սահմանված ժամանակահատվածում» բառերը՝ նախատեսելով հստակ ժամանակահատված, ինչպես նաև 3-րդ ենթակետում հստակեցնել «տարածաշրջանային մակարդակ» սահմանումը, քանի որ Նախագծից պարզ չէ, թե ի՞նչ է իրենից ներկայացնում տարածաշրջանային մակարդակը, այն է, որ վարչատարածքային միավորներն են այնտեղ ներառվում: Լրացուցիչ հիմնավորման կարիք ունի նաև Նախագծի հավելվածի 8-րդ կետով ծրագրի  շարունակական իրականացման անհրաժեշտությունը սահմանող դրույթը: 
	Ընդունվել է։


	· Նախագծի հավելվածի 12-րդ կետում առաջարկում եմ «Կազմակերպության գլխամասային կառույցի, մարզային կենտրոնի կամ տարածաշրջանի լաբորատոր մասնագետին» բառերը փոխարինել «Կազմակերպություն» բառով:
	Ընդունվել է։

	· Նախագծի հավելվածի 17-րդ կետի համաձայն՝ Կազմակերպությունը իրականացված միջոցառումների վերաբերյալ եռամսյակային և տարեկան աճողական հաշվետվությունները մինչև հաշվետու ժամանակաշրջանին հաջորդող ամսվա 10-ը, իսկ ծրագրի ավարտից հետո` ամփոփ հաշվետվությունը ներկայացնում է լիազոր մարմնին, մինչդեռ պարզ չէ, թե Նախագծի շրջանակներում ո՞րն է հանդիսանում լիազոր մարմին: Միաժամանակ, առաջարկում եմ նույն կետում սահմանել նաև ծրագրի ավարտից հետո ամփոփ հաշվետվության ներկայացման ժամկետ: 
	Ընդունվել է։

	· Նախագծի հավելվածի 18-րդ կետն  անհրաժեշտ է խմբագրել, քանի որ պարզ չէ, թե ինչո՞ւ բոլոր վարակիչ հիվանդություններից միայն բրուցելոզ հիվանդության դեմ հրահանգով սահմանված գործընթացի թերակատարումն է հանդիսանում Ծրագրի իրականացման ռիսկերից մեկը:
	Ընդունվել է։

	· Նախագծի հավելվածի 22-րդ կետի 2-րդ ենթակետում «անասնապահական» բառն առաջարկում եմ փոխարինել «կենդանական ծագում ունեցող» բառով:
	Ընդունվել է։

	6․ Տեսչական մարմինների աշխատանքների համակարգման գրասենյակ
	14.12.2022թ.

	
	N 02/16․20/41044-2022

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՀԻՎԱՆԴՈՒԹՅՈՒՆՆԵՐԻ ԼԱԲՈՐԱՏՈՐ ԱԽՏՈՐՈՇՄԱՆ ԵՎ ԿԵՆԴԱՆԱԿԱՆ ԾԱԳՈՒՄ ՈՒՆԵՑՈՂ ՀՈՒՄՔԻ ԵՎ ՆՅՈՒԹԻ ԼԱԲՈՐԱՏՈՐ ՓՈՐՁԱՔՆՆՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 «Հայաստանի Հանրապետությունում գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
·  Նախագծի հավելվածի 11-րդ կետն առաջարկում եմ խմբագրել, քանի որ ներկայացված խմբագրությունից հետևում է, որ լաբորատոր փորձաքննության են ենթարկվում  թռչունները, մուշտակամորթ գազանները, ձկները և մեղուները, մինչդեռ հենց կենդանիները լաբորատոր փորձաքննության ենթակա չեն:
	













Ընդունվել է։

	· Նախագծի հավելվածի 16-րդ և 19-րդ կետերն առաջարկում եմ խմբագրել, մասնավորապես՝  արյան նմուշների N 2 ձևի ուղեգրի և նմուշների N 4 ձևի ուղեգրի անվանումները համապատասխանեցնել հաստատվող ՁԵՎ N 2-ի և ՁԵՎ N 4-ի վերնագրերին:
	Ընդունվել է։

	· Նախագծի հավելվածի 17-րդ կետով սահմանվող ՁԵՎ N 3-ի և 20-րդ կետով սահմանվող ՁԵՎ N 5-ի վերնագրերում «ԿԵՆՏՐՈՆ» բառից հետո առաջարկում եմ լրացնել «ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ» բառերը:
	Ընդունվել է։

	· Նախագծի հավելվածի 18-րդ կետում առաջարկում եմ հստակեցնել ինչի՞ մասին է Տեսչական մարմնի մարզային կենտրոնի տեսուչը գրավոր տեղեկացնում «Գյուղատնտեսական ծառայությունների կենտրոն» պետական ոչ առևտրային կազմակերպության մարզային մասնաճյուղի համաճարակաբանին, քանի որ Նախագծից պարզ չէ ի՞նչ բնույթի տեղեկատվության մասին է խոսքը:
	Ընդունվել է։

	· Նախագծի հավելվածի 22-րդ կետի համաձայն՝ Կազմակերպությունը իրականացված միջոցառումների վերաբերյալ եռամսյակային և տարեկան աճողական հաշվետվությունները մինչև հաշվետու ժամանակաշրջանին հաջորդող ամսվա 10-ը, իսկ ծրագրի ավարտից հետո` ամփոփ հաշվետվությունը ներկայացնում է լիազոր մարմնին, մինչդեռ պարզ չէ, թե Նախագծի շրջանակներում ո՞րն է հանդիսանում լիազոր մարմին:
	Ընդունվել է։



